
Youq ndaw fuengzre gaemhaed
binghraq, raeuz ciuq aen cungjiugouz
giendingh saengsim. doengzcaez ok-—
rengz, gohyoz fuengzyw. dawzcinj
guhfap, bae dawzndaet gaemsaed
guhsaeq gak hangh hong. Gibseiz
yungh banhfap wngqgip, doiq bingh—
raq bwindat ciuq cungj binghlah
gyaploth bae guenjleix, gak dieg
haidoengh it gaep han’ wngq gij
saehgienh  goenggungh  veiswngh
hungnaek sawqmwh fatseng. Laemx—
sim dwkhingz ciengz ciengq henhoh
Vujhan caeuq Huzbwz, caemhcaiq
aeundaej gij hongbaenz hingz dingh,
doenggvaq mbouj yaemhywx saekdi
bae yungh gij banhfap gaem ndaet
guenj yiemz, yungh gij rengz daengx
guek bae bangcoengh, diuhbaij 4 fanh
lai boux canghyw bouxhohleix ganj
bae, hwnjguh Hojsinzsanh. Leizsinz—
sanh  Yihyen caeuq fanghcangh
yihyen, riengjvaiq gyalai congzmbonq
souyw, baujcang gij doxgaiq ywbingh
gonq, mboujduenh gaijndei aen fueng’
anq duengbingh ywbingh, dingjmaenh
cunghyih sihyih giethab, dingjmaenh
“seiq aen cizcungh”, yungh cienzbouh
goengrengz bae gouqyw bouxbingh,
caenhliengh hawj bouxbingh yw ndei
ceiq lai, deng dai ceiq noix. Lai gya
daengx guek ngoenzgyaj ndwencieng,
doilaeng haihag. lingzvued dauq
haihong. veqseiz okrog, dingjmaenh

gyoengqvunz  fuengzre  gyoengqvunz
gaemhaed, dingjmaenh “seiq caeux”,
laemxsim gaemhaed goekbingh cienz—
lah, mizyauq naenxhaed binghraq
banhraih. Lai yenzgiu haifat yw,
yizmyauz caeuq ywsawq niemhdingh.
Gig vaiq gyalai swnghcanj gij doxgaiq
ywbingh yungh, youq ndaw seizgan
dinjdet demmaj haujlai, gunghawj
doxgaiq gwndaenj cukgaeuq caemh-
caiq onjdingh gyaqcienz, baujcang
diuz roenloh ceiq youqgaenj de
doengrat caeuq gunghawj meiz dienh
youz heiq. Hab’ wngq binghraq
bienqvaq, habseiz doicaenh ciengzseiz
guh fuengzre gaemhaed. Cimdoiq gij
cingzgvang binghraq roggyaiq banh-
raih, gibseiz cauxlaeb aen dijhi
fuengzre  binghraq rogguek cienz
haeuj, lailai gvansim gyaezhoh gij
gunghminz guek raeuz youq rogguek.
Gaenxmaenx mbeguh gozci gapguh,
ciuq gij daidu goenghai. ronghcingx.
raphwnj cwzyin, gibseiz doengbauq
gij saengsik binghraq, cawjdoengh
faenyungh gij gisuz caeuq guhfap
fuengz binghraq, doxbang doxcoengh
dingjfuengz binghraq.

Doiq raeuz yienghneix aen
guekgya cingqcaih hwngfat miz baenz
14 ik vunz daeuj gangj, ndaej youq
seizgan haemq dinj
mizyauq gaemhaed binghraq, bauj—
cang gij gwndaenj lwgminz, caen dwg
gig mbouj ngaih. nanz dangqmaz.
Raeuz hix sonjsaet bae haujlai, gij
ginghci aen geiqdoh daih’ it demmaj
noix gvaq lingz, guh hong gvaq
saedceij deng cungdongj bienq luenh
bae, hoeng mingh vunz ceiq sang, gij
sonjsaet bietdingh aeu
dingjsouh ndaej hix cigndaej dingj—
souh. Raeuz cingjdaej suenqveh
doicaenh fuengzre gaemhaed binghraq
caeuq hwngfat ginghci nem ndaw-
biengz, bae
doicaenh dauq haihong, doiok 8 aen
fuengmienh 90 hangh cwngewz guh-—
fap, saedhengz bangcoengh giyez
onjdingh  yunghhong,  gemjmienx
mbangj gvaeh feiq, mienx sou gij

ndaw duenh

neix raeuz

coemjdawz  seizgei

cienzroen sojmiz goengloh soucienz,
gyangqdaemq cingzbonj yungh
nwngzyenz, fat  cuengq  diepsik
daigvanj. Ciuq bouhloh daezgonq fat
roengz  aen  hanhngeg
deihfueng cwngfuj. Mbouj loek gvaq
mwh dajndaem bae ca ndaemcin.
Mbouj  soengheiq bae  doicaenh
gunggeng duetgungz. Fatcuengq cienz
bangbouj hawj boux youq itsienq
dingjfuengz  binghraq caeuq boux
hojnanz, dawz aen biucinj laemzseiz
boujdiep gyaqcienz daezsang boix
ndeu. Doengh gij cwngewz
hawj gyoengqvunz daj ndawde ndaej
souh’ ik, gibseiz mizyauq coicaenh le
baujcang gunghawj. onjdingh gyaq-
cienz caeuq dauq haihong, gij ginghci
cuek raeuz yienh’ ok rengznyangq
caeuq rengzndumj hungloet.

